
PREDGOVOR 

Od nastanka, sve do danas, Java programski jezik se konstantno razvija. U 
toku 15 godina razvoja ovog programskog jezika, u sam jezik su uvedene brojne 
novine koje su olakšale i ubrzale razvoj različitih vrsta aplikacija, ali i unaprijedile i 
poboljšale njihovo izvršavanje. 

Značajan dio materijala za ovu knjigu nastao je u okviru predmeta 
„Programski jezici II“ koji autor predaje na Elektrotehničkom fakultetu 
Univerziteta u Banjoj Luci.  

Ova knjiga treba da posluži kao osnova za dalje samostalno produbljivanje 
znanja iz obrađenih oblasti. Među osnovne ciljeve ove knjige mogu se svrstati 
upoznavanje čitaoca sa programskim jezikom Java, određenim konceptima i Java 
tehnologijama.  Za uspješno savladavanje gradiva u ovoj knjizi poželjno je, ali ne i 
obavezno, poznavanje osnova objektno-orijentisanog programiranja i drugih 
programskih jezika. Isto tako, poželjno je i poznavanje osnova računarskih mreža, 
operativnih sistema i baza podataka. 

Knjiga se grubo može podijeliti u dva dijela. U prvom dijelu opisana je Java 
platforma, dat je pregled Java programskog jezika, obrađeni su mehanizam 
paketa, kontrola pristupa i kontrola toka. U ovom dijelu knjige govori se i o 
konceptima objektno-orijentisanog programiranja u Java programskom jeziku. U 
drugom dijelu knjige daje se pregled osnovnih Java klasa, obrađeni su ulazno-
izlazni podsistem, mehanizam generičkih tipova, kolekcije, konkurentno i mrežno 
programiranje, dvije tehnologije za razvoj distribuiranih objektno-orijentisanih 
aplikacija, rad sa bazama podataka i kreiranje grafičkog korisničkog interfejsa.  

Knjiga sadrži veliki broj primjera putem kojih je autor nastojao da obrađeno 
gradivo približi čitaocu. Programski kod primjera datih u knjizi moguće je prevesti i 
izvršiti u svim, danas dostupnim, razvojnim okruženjima. Autor preporučuje 
čitaocima da za prevođenje i pokretanje primjera koji se nalazi u prvom dijelu 
knjige koriste jednostavne tekstualne editore ili jednostavna razvojna okruženja. 
Primjer takvog razvojnog okruženja je DrJava. Za prevođenje i pokretanje primjera 
iz drugog dijela knjige autor preporučuje korištenje naprednijih razvojnih 
okruženja, poput Eclipse-a, IntelliJ IDEA ili NetBeans-a. 

Za njihovu ljubav i konstantnu podršku mom radu, zahvaljujem se mojim 
roditeljima Mirjani i Iliji, i bratu Goranu. Velika je stvar kad čovjek pored sebe ima 
stalno društvo i prijatelje koji su uvijek spremni pomoći. Ovo je prilika da se 
posebno zahvalim prof. dr Slavku Mariću i asistentu Dijani Vuković za konstantnu i 
nesebičnu podršku u toku nastajanja ove knjige. Zahvaljujem se i svim prijateljima 
koji su mi davali podsticaj da ovu knjigu završim. 

Pored prof. dr Slavka Marića, veliku zahvalnost dugujem i drugim 
recenzentima prof. dr Dušanu Malbaškom i doc. dr Bošku Nikoliću. Njihove 
sugestije su mi bile od velikog značaja. 

Posebno se zahvaljujem kompaniji Asseco SEE Banja Luka, koja je finansijski 
pomogla izdavanje ove knjige. 

 

 

Banja Luka, septembar 2010.    Zoran Đurić 

